
ᓄᓇᕗᑦ ᒐᕙᒪᒃᑯᖏᑦ ᐊᖏᖃᑎᖃᖅᑐᑦ ᐃᓅᓯᖃᑦᓯᐊᕐᓂᕐᒧᑦ ᐱᖅᑯᓰᑦ 

ᐱᒋᐊᖅᓴᕋᐃᒍᑕᐅᒋᐊᖃᕐᓂᖏᓐᓂᒃ 
 

ᐃᖃᓗᐃᑦ, ᓄᓇᕗᑦ (ᐃᐳᕈ 27, 2010) - ᐃᓕᖅᑯᓯᓕᕆᔨᒃᑯᑦ ᐃᑲᔪᖅᓱᐃᔪᑦ 2010 ᖃᐅᔨᓴᓚᐅᖅᑐᑎᒃ 
ᐅᓂᒃᑳᓕᐊᒥᓂᖓᓂᒃ ᐃᖃᐃᓕᓴᖅᑐᓕᕆᓂᕐᒧᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ, ᐅᓪᓗᒥ ᓴᖅᑭᖅᑕᐅᖅᑲᐅᔪᖅ ᐃᖃᐃᓕᓴᖃᑦᑕᕐᓂᖅ 
ᖃᓄᐃᖁᓇᒋᑦ ᓱᕈᓯᕐᓄᑦ ᑲᓇᑕᒥ ᑲᑐᔾᔨᖃᑎᒋᕙᑦᑕᖏᑕᓗ, ParticipACTION ᓱᕈᓰᓪᓗ ᐋᓐᓂᐊᕐᕕᐊᓗᐊᓄᑦ ᐋᓐᑎᐅᕆᐅᒥ 
(CHEO) ᖃᐅᔨᓴᕐᕕᖓᓂ - ᐃᖃᐃᓕᓴᖃᑦᑕᕐᓂᒃᑯᑦ ᐃᓅᓯᖃᑦᓯᐊᕐᓂᖅ ᖁᐃᑦᑎᓗᐊᑦᑕᐃᓕᓂᕐᒧᓪᓗ ᖃᐅᔨᓴᖅᑎᖏᓐᓄᑦ. 
 

“ᐱᒻᒪᕆᐅᒻᒪᑦ ᖃᓄᐃᑦᑕᐃᓕᒪᓗᓂ ᐃᖃᐃᓕᓴᖃᑦᑕᕆᐊᖃᕐᓂᖅ ᐱᒋᐊᑦᓴᐅᑎᒋᔭᐅᒋᐊᖃᕐᓂᖓ,” ᐅᖃᖅᓯᒪᔪᖅ ᑕᒑᖅ ᑰᓕ, 
ᒥᓂᔅᑕᐅᑲᐃᓐᓇᖅᑐᖅ ᐃᓕᖅᑯᓯᓕᕆᔨᒃᑯᓐᓄᑦ. “ᐱᒻᒪᕆᐅᒻᒥᔪᖅ ᓄᐊᑦᓯᖃᑦᑕᕆᐊᖃᕐᓂᖅ ᑐᑭᓯᒋᐊᕈᑎᓂᒃ ᖃᐅᔨᓴᖃᑦᑕᕐᓂᕐᓗ 
ᐊᑦᑐᐃᒍᓐᓇᕐᓂᖏᓐᓂᒃ ᐃᖃᐃᓕᓴᖃᑦᑕᕐᓂᐅᑉ ᖃᓄᐃᑦᑕᐃᓕᖁᓪᓗᒋᑦ ᑎᒥᒥᒍᑦ ᐃᓱᒪᒥᒍᓪᓗ, ᐃᓅᓯᖃᑦᓯᐊᖁᓪᓗᒋᑦ 
ᑮᓇᐅᔭᓕᕆᓂᕐᒧᓪᓗ.” 
 

ᒪᓕᑦᑐᒍ ᖃᐅᔨᓴᓚᐅᖅᑐᑎᒃ ᐅᓂᒃᑳᖅ, ᑲᓇᑕᒥᐅᑦ ᓱᕈᓰᑦ ᐅᑭᐅᓖᑦ ᑕᓪᓕᒪᓂᒃ ᑐᖔᓂᓗ ᐊᑦᑕᓇᖅᑐᒦᑦᑐᑎᒃ 
ᐃᖃᐃᓕᓴᙱᓗᐊᖃᑦᑕᕐᓂᕐᒧᑦ. ᑎᒥᒥᒍᑦ ᖃᓄᐃᑦᑕᐃᓕᓂᕐᒧᑦ ᐱᒋᐊᖅᑕᐅᖃᑦᑕᕆᐊᓕᒃ ᕿᓚᒥᒃᑯᑦ ᒥᑭᔫᓂᖏᓐᓂ, 
ᐃᓅᔾᔪᓯᖃᕐᓂᖏᓪᓗ ᐱᒋᐊᑦᓴᐅᑎᒋᔭᐅᖃᑦᑕᕐᓗᑎᒃ ᖁᐃᑦᑎᓗᐊᖃᑦᑕᖁᓇᒋᑦ ᖃᓄᐃᑦᑕᐃᓕᖁᓪᓗᒋᓪᓗ 
ᐱᕈᖅᐸᓪᓕᐊᑎᓪᓕᒋᑦ, ᐃᓐᓇᕈᖅᐸᓪᓕᐊᑎᓪᓗᒋᓪᓗ. 
 
ᐱᖓᓲᔪᖅᑐᖓᑦ ᐊᕐᕌᒍᑕᒫᑦ ᖃᐅᔨᓴᕐᓂᕐᒧᑦ ᐅᓂᒃᑳᖅ ᐃᓚᒋᓕᐅᔾᔨᓯᒪᔪᖅ ᐃᖃᐃᓕᓴᖃᑦᑕᓂᕐᒥᒃ ᐊᑐᓂᑦ ᖃᓪᓗᓈᓂ 
ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᓂᖏᓐᓂ. ᓇᓗᓇᐃᖅᓯᓯᒪᔪᑦ ᐊᕝᕙᖏᑕ ᑐᖔᓂ ᑲᓇᑕᒥ ᓱᕈᓰᑦ ᐅᑭᐅᓖᑦ ᑕᓪᓕᒪᓂᒃ ᑐᖔᓂᓗ 
ᐃᖃᐃᓕᓴᖅᐸᓐᓂᖏᓐᓂᒃ ᐅᓪᓗᑕᒫᑦ. ᓄᓇᕐᔪᐊᒥ ᐊᑐᓕᖁᔨᔾᔪᑎᐅᓯᒪᔪᑦ ᐊᔾᔨᒌᙱᑦᑑᑎᐅᒐᓗᐊᖅᑎᓪᓗᒋᑦ, ᓱᕈᓰᑦ ᐅᑭᐅᓖᑦ 
ᐊᑯᓐᓂᖓᓂ 1 ᐊᒻᒪᓗ 5 ᐃᓚᐅᖃᑕᐅᖃᑦᑕᕆᐊᓖᑦ ᐃᑲᕐᕌᓐᓂᒃ ᒪᕐᕉᓐᓂᒃ ᐃᖃᐃᓕᓴᖃᑦᑕᕐᓗᑎᒃ ᐅᓪᓗᑕᒫᑦ, ᖃᓄᑐᐃᓐᓇᖅ 
ᐱᙳᐊᕐᓂᒃᑯᑦ, ᐱᓱᖃᑦᑕᓂᒃᑯᑦ ᑭᐱᙳᐃᔭᕐᓂᒃᑯᓪᓗ. 
 
ᖃᐅᔨᓴᕐᓂᕐᒧᑦ ᐅᓂᒃᑳᖅ ᒪᓕᑦᑐᖅ ᓄᓇᕗᑦ ᒐᕙᒪᒃᑯᖏᑕ ᐱᙳᐊᖅᑐᓕᕆᓂᕐᒧᑦ ᑭᐱᙳᐃᔭᕐᓂᒧᓪᓗ ᐱᓕᕆᕕᖏᑕ 
ᖃᓄᖅᑑᕈᑎᖏᓐᓂᒃ ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ ᐱᓕᕆᐊᖏᑕ, ᐃᓕᓐᓂᐊᕐᓇᐅᓚᐅᖅᑎᓪᓗᒍ ᐃᖃᐃᓕᓴᖃᑦᑕᓂᕐᒧᑦ 
ᐱᓕᕆᐊᖓᓄᑦ, ᐱᙳᐊᖅᑐᓕᕆᓂᕐᒧᑦ ᓄᑖᒧᓪᓗ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᓄᑦ, ᑐᕌᒐᖃᖅᑐᐃᓐᓇᐅᒻᒪᑕ 
ᓄᓇᕗᒻᒥᐅᑦ ᐃᖃᐃᓕᓴᒃᑲᓐᓂᖃᑦᑕᕈᓐᓇᖁᓪᓗᒋᑦ. 
 

ᐱᙳᐊᖅᑐᓕᕆᓂᕐᒧᑦ ᑭᐱᙳᐃᔭᐃᓂᕐᒧᓪᓗ ᐱᓕᕆᔨᖏᑦ ᐃᓕᖅᑯᓯᓕᕆᔨᒃᑯᓐᓂ ᐱᓕᕆᐊᑦᓴᖃᖅᑎᐅᔪᑦ 
ᓴᖅᑭᔮᖅᑎᑦᓯᖃᑦᑕᓂᕐᒧᑦ, ᐱᕙᓪᓕᐊᑎᑦᓯᓂᕐᒧᑦ ᐊᐅᓚᑦᓯᓂᕐᒧᓪᓗ ᐱᙳᐊᖅᑐᓕᕆᓂᕐᒥᒃ, ᑭᐱᙳᐃᔭᐃᓂᕐᒥᒃ 
ᐃᖃᐃᓕᓴᖃᑦᑕᓂᕐᒥᓪᓗ ᓄᓇᕗᒻᒥᐅᓕᒫᓄᑦ. 
 

### 
 

ᐊᔾᔨᖓᓂᒃ ᐅᓂᒃᑳᑉ ᐱᒍᒪᒍᕕᑦ ᑐᑭᓯᒋᐊᒃᑲᓐᓂᕈᒪᒍᕕᓪᓘᓐᓃᑦ ᖃᐅᔨᒋᐊᕐᕕᒋᒍᓐᓇᖅᑕᐃᑦ: 
ᑯᕆᔅᑏᓐ ᓚᒫᑦ ᐱᙳᐊᖅᑐᓕᕆᓂᕐᒧᑦ ᑭᐱᙳᐃᔭᐃᓂᕐᒧᓪᓗ ᐱᓕᕆᔩᑦ 
ᐃᓕᖅᑯᓯᓕᕆᔨᒃᑯᑦ 

 (867) 975-5538 clamothe@gov.nu.ca 
 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 

Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

